
GOUVÈNÈ CUOMO ANONSE SELEKSYON PREMYE GWOUP MÈT ANSEYAN ETA NEW YORK YO 

 

Yo Chwazi Anplasman pou Sis Lòt Rejyon 

 

Aplikasyon pou yon Dezyèm Gwoup ap Kòmanse nan Dat Premye Novanm 

 

Gouvènè Andrew M. Cuomo te anonse yo chwazi 105 edikatè nan kat rejyon kòm premye gwoup Mèt 

Anseyan Eta New York. Tout dis rejyon yo pral asepte aplikasyon ant premye novanm  ak 3 janvye epi 

dènye seleksyon yo ap fèt nan sezon prentan kap vini an.  

 

Aplikasyon ka fèt sou entènèt, nan http://www.suny.edu/MasterTeacher/. 

 

“Mwen kontan resevwa premye gwoup Mèt Anseyan New York la ki reyini 105 nan pwofesè matematik 

ak syans pi kalifye nan kat rejyon eta a,” te deklare Gouvènè Cuomo. “Nan kad efò nou pou konstwi yon 

sistèm edikasyon nivo mondyal, pwogram Mèt Anseyan an pral pèmèt premye gwoup pwofesè 

konpetan sa yo asiste kòlèg yo nan salklas la, kontinye devlope espètiz pa yo, epi amelyore esperyans 

aprantisaj jeneral elèv nou yo pandan ane kap vini yo. Mwen felisite yo epi ankouraje edikatè ki nan rès 

sis rejyon yo aplike nan mwa kap vini an.” 

 

“Pwogram Mèt Anseyan yo pèmèt meyè responsab klas nou yo pataje espètiz yo ak kòlèg yo, kontinye 

travay pou siksè elèv epi ede mete baz pou yo pare pou kolèj ak pou mendèv kalifye a ki pral kenbe New 

York konpetitif nan ekonomi inovasyon mondyal 21yèm syèk la,” te deklare Rektè SUNY a, Nancy L. 

Zimpher. “Pwogram sa konplete nouvo nòm pi solid SUNY yo pou pwogram anseyman nou yo epi 

montre kijan patenarya pèmanan Inivèsite a ak Gouvènè Cuomo ap pote vre refòm atravè rezo 

edikasyon an.”  

 

Premye gwoup Mèt Anseyan yo gen prèske 1.500 lane esperyans anseyman tanplen konbine epi li gen 

ladan 78 pwofesè segondè, 21 pwofesè lekòl fondamantal ak 7 ki gen doub responsablite. Matyè espètiz 

yo se kalkil, aljèb, fizik, syans latè, chimi, konsepsyon ak reyalizasyon teknik epi mekanik.  

 

Gouvènè Cuomo te kreye Pwogram Fòmasyon Mèt Anseyan Eta New York la ane sa pou idantifye, 

rekonpanse, ak sipòte mèt anseyan matematik ak syans nan tout Eta New York. Wol mèt anseyan yo 

kòm gid pwofesyonèl ak espè nan domèn lan se kle pou devlope kad aktyèl pwofesè esepsyonèl yo ak 

pou devlope fiti pwofesè konpetan. 

 

Chak pwogram nan rejyon yo asosye ak yon kanpis SUNY pou pèmèt patisipan yo konnen plis sa ki nan 

pwogram lan. Men kantite pwofesè nan chak rejyon nan premye seleksyon sa ak kanpis SUNY ki 

asosye yo chak: 

 

• Central New York: 36 (SUNY Cortland) 

• Mid-Hudson: 19 (SUNY New Paltz) 

• North Country: 21 (SUNY Plattsburgh) 

• Western New York: 29 (SUNY Buffalo State)  

 

Anplis, SUNY ki asosye yo pou rès rejyon yo se: 

 

• Long Island: Stony Brook University 

• Southern Tier: Binghamton University 

• Capital Region: University at Albany 

• Finger Lakes: SUNY Geneseo 

• Mohawk Valley: SUNY Oneonta 

• New York City: nan yon patenarya ak  Math for America  

 

Mèt Anseyan yo pral: 

 

• Resevwa yon peman $15.000 chak ane sou 4 lane pou patisipasyon yo nan pwogram lan (total 

konpansasyon:  $60.000 pou chak Mèt). 

 

• Enplike nan gide kòlèg yo ak nan opòtinite devlopman pwofesyonèl entansif nan domèn yo pandan 

tout ane akademik la. 

 

• Travay nan tèt ansanm ak fiti pwofesè ouben sa ki nan kòmansman karyè yo pou favorize yon 

anviwonman pozitif pou nouvo jenerasyon pwofesè STEM yo. 

 

• Blije patisipe nan reyinyon regilye gwoup yo, patisipe epi dirije plizyè sesyon devlopman pwofesyonèl 

chak ane, epi patisipe nan fòmasyon fiti edikatè ak sa ki nan kòmansman karyè yo nan kad pwogram 

Mèt Anseyan an. 

 

Wa p jwenn yon lis konplè Mèt Anseyan ak distri lekòl yo isit la. 

